
SYARAT NYATA 

 

• “Syarat Nyata” ialah arahan atau larangan yang 

dikenakan ke atas sesuatu tanah bagi maksud 

mengawal penggunaannya. 

 

Contoh:  

 

i) “Tanah yang diberimilik ini hendaklah 

digunakan bagi maksud sebuah rumah 

kediaman sahaja” 

ii) “Tanah yang diberimilik ini tidak boleh ditanam 

dengan, atau dibiarkan tumbuh pokok-pokok 

getah” 

 

• Menurut Sek 120: 

 

a) PBN mempunyai kuasa untuk mengenakan 

syarat nyata ke atas mana-mana tanah 

berimilik 

b) Penentuan untuk mengenakan hanya boleh 

dibuat semasa melulus dan tidak selepas 

pemberimilikan 

c) Syarat nyata hendaklah ditulis dalam dokumen 

hakmilik 

d) Syarat nyata yang bertentangan dengan mana-

mana undang-undang tidak boleh dikenakan, 

umpamanya: 

“Tanah yang diberimilik ini hendaklah ditanam 

dengan pokok ganja sahaja” 

 

 

• Semua tanah adalah tertakluk kepada “Syarat 

Nyata” yang tercatit di dalam dokumen 

hakmiliknya. Rujuk Sek 109(2)(a), Sek 110(a) 

dan Sek 112(2)(a). 

 

• Catitan jenis tanaman, contoh: “Padi”, “Getah”, 

“Dusun” dan sebagainya hendaklah dimaksudkan 

sebagai Syarat Nyata. (Pekeliling KPTG 4/77) 

• Pelanggaran mana-mana syarat nyata boleh 

mengakibatkan tanah dilucuthak. 

 

SYARAT TETAP (“SYARAT TERSIRAT”) 

 

• Syarat tetap seperti juga syarat nyata Cuma 

bezanya ialah: 

 

i) tidak ditulis dalam dokumen hakmilik tetapi 

tercatat dalam undang-undang 

ii) adalah kehendak undang-undang bukan 

ditentukan oleh PBN 

iii) tidak boleh diubah atau dimansuhkan 

melainkan dengan meminda undang-undang 

 

• Pelanggaran syarat tetap juga mengakibatkan 

tanah dilucuthak 

 

• Syarat-syarat tetap dalam KTN ialah: 

 

i) Sek 114 mengenai tanda sempadan 

ii) Sek 115 bagi tanah dibawah kategori 

“Pertanian” 

iii) Sek 116 bagi tanah dibawah kategori 

“Bangunan” 

iv) Sek 117 bagi tanah dibawah kategori 

“Perusahaan” (“Perindustrian”) 

v) Sek 118 bagi tanah pertanian dipegang di 

bawah hakmilik sementara 

vi) Sek 119 mengenai tanah padi yang diberi milik 

sebelum KTN 

 

SEKATAN KEPENTINGAN 

 

• Sekatan kepentingan ialah batasan atau sekatan 

ke atas hak-hak tuan tanah bagi maksud 

mengawal kepentingan. 

 

Contoh: 

 

“Tanah yang diberimilik ini tidak boleh dipindahmilik, 

digadai atau dipajak melainkan mendapat 

kebenaran bertulis dari PBN” 

• Menurut Sek 120 

 

a) PBN mempunyai kuasa untuk mengenakan 

Sekatan Kepentingan ke atas mana-mana 

tanah yang berimilik olehnya. Sekatan 

kepentingan yang boleh dikenakan adalah 

mengenai hak dan urusniaga 

 

b) penentuan untuk mengenakan hanya boleh 

dibuat semasa melulus dan tidak selepas 

pemberimilik 

 

c) Sekatan Kepentingan hendaklah ditulis di 

dalam dokumen hakmilik 

 

d) Sekatan Kepentingan yang bertentangan 

dengan undang-undang tidak boleh dikenakan, 

umpamanya: 

 

“Tanah yang diberimilik ini tidak boleh 

dipindahmilik kepada orang-orang perempuan” 

• Semua tanah (tidak kira bila ianya diberimilik 

adalah tertakluk kepada sekatan kepentingan 

yang tercatit di dalam dokumen hakmiliknya. 

Rujuk Sek 109(2)(a), Sek 110(a) dan Sek 

112(2)(a) 

 

• Sekatan Kepentingan boleh dikenakan, dipinda 

atau dimansuhkan atas permohonan tuan tanah 

di bawah Sek 124 

 

• Sekatan Kepentingan tidak dianggap sebagai 

suatu “syarat” di bawah KTN 

 


